
ХЕТÆГКАТЫ  

КЪОСТА

ЛЕУАНЫ ФЫРТ,

куыд зындгонд поэт, 

æмæ нывгæнæг15.X.1859 — 19.III.1906



Рагон нæртон лæгау зарын куы зонин,

Арвмæ куы хъуысид мæ фæндыры хъазт, –

Дунеты сеппæт мæхимæ æрхонин,

Радзурин цын уæд мæ зæрдæйы маст. 



Ныббар мын, кæд-иу дæм мæ зарæг, 

Кæуæгау фæкæса, мыййаг, 

– Кæй зæрдæ нæ агуры хъарæг, 

Уый зарæд йæхи фæндиаг!.. 

Æз дзыллæйæ къаддæр куы дарин, 

Куы бафидин искуы мæ хæс, 

Уæд афтæ æнкъардæй нæ зарин, 

Нæ хъуысид мæ кæуын хъæлæс... 



Лæджы хуызæн лæг нæм – ыстæм,

Бæрæг дæр нæ нал ис, цы стæм,

Цы уыдзæн нæ фидæн, нæ фæстаг? 

Кæдæмдæр ма хилæм куырмæй...

Гъе, Уастырджи, ракæс, цæмæй

Нæ фæуæм бынтондæр фыдвæндаг!..

